Proxecto de lei de medidas de mobilidade das terras obxecto de concentracion parcelaria
Preambulo

A Lei 12/2.001, de 10/9/01, de modificacion da Lei 10/1.985, de Concentracién Parcelaria
para Galicia ten suposto un indubidable avance na reordenacion das estruturas agrarias
e, como Lei de reforma, ten permitido introducir un complexo abano de instrumentos
que reafirmaron a integracion da concentracién parcelaria e do espazo rural na
ordenacién integral do territorio de Galicia asi como a reestruturacion dos
procedementos de concentracion parcelaria e do réxime sancionador por incumprimento
dos plans de aproveitamento de cultivos ou forestais, o que ten modificado, asemade, de
forma substancial o articulado da Lei 10/1985 no referente ao Fondo de Terras.

Ainda que cando ao dia de hoxe a concentracion parcelaria se ten consolidado coma
instrumento imprescindible para acadar un dimensionado operativo das explotaciéns
agrarias a experiencia indica a conveniencia de avanzar un paso mais na lifia seguida e de
instrumentar novas medidas de reforzo da mobilidade das terras xa concentradas que,
dunha parte, garantan que esta propiedade agraria sexa utilizada e explotada en termos
acordes coa suUa alta potencialidade agraria e, doutra, que a demanda do chan ou as
necesidades de mellora da base territorial xerada polos novos proxectos de explotacién
e investimento, ou a innovacion dos existentes, poidan contar cunha oferta correlativa e
suficientemente fluida do chan para a sua posta en practica.

A esta finalidade responde a presente lei que como deixa expreso a sUa propia
denominacién non se formula en termos de modificacién da lexislacion vixente sobre a
materia sendn que, ao amparo do art. 30.1.1 e 3 do Estatuto de Autonomia para Galicia,
que lle atrible & Comunidade Autbnoma Galega competencia exclusiva en materia de
fomento e planificacion da actividade econdmica, en agricultura e en ganderia,
instrumenta un conxunto de medidas integradas para a mobilidade das terras que foran
recentemente ou fosen no futuro obxecto de concentracion parcelaria, desde o
convencemento de que os usos agrarios da terra deben constituirse cabalmente como os
usos caracteristicos do medio rural de Galicia, facilitando con iso 0 asentamento da sUa
poboacioén.

Consecuentemente coa sua finalidade a nova Lei, formulase como norma de
complemento e non como modificacion da Lei 12/2001, onde os seus contidos se
mantefien, salvo pequenos retoques imprescindibles para as novas medidas que se
formulan e, doutra parte, a presente Lei, en canto configurada como unha Lei de medidas,
limitase a articular os elementos normativos imprescindibles para acadar a sua
operatividade, remitindose o detalle da regulacién ao correspondente desenvolvemento
regulamentario.



Calquera resorte legal que pretenda incidir sobre a mobilidade da terra de propiedade
privada, debe circunscribirse unicamente a aqueles espazos de singular calificacion e de
alto valor agrario, considerandose por iso pertinente limitar o ambito de aplicacién das
medidas da presente Lei Unicamente aos perimetros das terras que tefian sido
concentradas nos ultimos dez anos anteriores a entrada en vigor da Lei 9/2002, ou aos
que o fosen nun futuro —coincidindo asi co prazo que a devandita Lei establece para
cualificar, en principio, como chan rustico de proteccion agropecuaria o concentrado pola
sua alta produtividade agricola ou gandeira—, ademais daquelas que adquira o Banco de
Terras por calquera titulo. Neste sentido, convén destacar que a propia definicion da
funcién social da propiedade concentrada que se recolle no art. 3 da Lei 12/2001 sitUa
sen xénero de dubidas e por definicion, os fondos rusticos obxecto de concentracion
como espazos de alto interese agrario, maxime se se ten en conta a incidencia que sobre
as estruturas agrarias ha de ter a sua correcta utilizacion, e a notable cualificacion destes
terreos desde o punto de vista dos recursos publicos aplicados para a sua posta en valor.

[...]

Titulo 1
Disposicions xerais
Artigo 1°. Obxecto da Lei.

1.- A presente Lei ten por obxecto o impulso da mobilidade das terras obxecto de
concentracion parcelaria como mecanismo legal de fomento da produtividade, calidade
e diversificacién das explotacidéns agrarias, promovendo o trafico xuridico das terras
improdutivas e a conseguinte dispofiibilidade de terras para as explotaciéns ou os
proxectos que as demanden.

2.- Constitlen asemade obxecto da presente Lei:
1.°.- O establecemento do réxime xuridico do Banco de Terras de Galicia.

2.°.- Regular os diferentes xeitos de acceso a propiedade ou ao uso da terra integrada no
mesmo.

3.°.- Definir as obrigas inherentes a funcion social da propiedade agraria concentrada.

4.°- O establecemento da forma na que actla a expropiacion forzosa perante o
incumprimento das obrigas inherentes & funcion social, tendo sempre presente as
finalidades de evitar a especulacién do chan, dinamizar as condiciéns do mercado de
terras e garantir o seu aproveitamento agrondmico acorde con esta funcion social da
propiedade agraria.

Art. 2°.- Ambito de aplicacion.



O ambito de aplicacién da presente Lei circunscribese as terras obxecto de concentraciéon
parcelaria.

[...]

Titulo 2

Banco de Terras de Galicia

Capitulo 1

Configuracion e bens integrantes do Banco de Terras de Galicia
Art. 5°.- Configuracién do Banco de Terras de Galicia.

1.- Créase o Banco de Terras de Galicia no que se integraran os bens e dereitos que de
conformidade co disposto nesta lei, se lle asignen ou adquira, que constitle unha
propiedade especial patrimonial da Comunidade Auténoma, que se regulara polo
disposto nesta lei e supletoriamente pola lexislaciéon patrimonial da Comunidade
Autonoma.

2.- O Banco de Terras de Galicia adscribese a Consellaria competente en materia de
agricultura, @ que lle corresponden as funcions dominicais sobre este patrimonio,
incluidas as de proteccién e defensa segundo o establecido na lexislacién patrimonial,
excepto cando estean atribuidas pola dita lexislacion ao Parlamento ou ao Consello da
Xunta de Galicia, sen prexuizo do informe previo da Consellaria competente en materia
de producion forestal para a administracion e explotacién dos bens de caracter forestal.

Art. 6°.- Bens e dereitos integrantes do Banco de Terras de Galicia.

1.- Integraranse no Banco de Terras de Galicia os seguintes elementos patrimoniais
ubicados no territorio da Comunidade Auténoma:

a) Os integrantes dos fondos de terras constituidos en cada zona de concentracion
parcelaria con independencia da data de firmeza do correspondente acordo.

b) As fincas ou explotacions agrarias, ou dereitos sobre as mesmas adquiridos pola
Comunidade Auténoma por calquera titulo e para este fin, incluidas as cedidas ao efecto
por calquera ente publico a través de convenio asi como as adquiridas en virtude dos
dereitos de adquisicion preferente regulados no capitulo 2 do presente titulo.

) As fincas ou dereitos sobre estas, expropiadas tras a sua inclusién no catalogo de fincas
declaradas en situacion de mobilidade forzosa, por incumprimento da funcién social da
propiedade concentrada cando non exista un beneficiario da expropiacion forzosa.

d) Os dereitos sobre fincas ou explotaciéns agrarias que lle foren cedidos temporalmente
por calquera titulo.

[...]



2.- Asimesmo, as rendas e demais ingresos que se obtefian polo arrendamento,
explotacion ou transmisién dos bens integrados no Banco de Terras, daran lugar a
correspondente xeracion de crédito nas aplicacions orzamentarias que se determinen.

3.- Pola Consellaria competente en materia de agricultura, manterase un Inventario
permanentemente actualizado dos bens inmobles e dos dereitos reais que integren o
Banco de Terras, remitindollelo anualmente ao 6rgano da Administracion autondmica
con competencias en materia de patrimonio, para os efectos da sUa integracion no
inventario xeral de bens e dereitos da Comunidade Auténoma.

Capitulo 2
Dereitos de adquisicion preferente
Artigo 7°.- Tenteo e retracto.

1.- AComunidade Auténoma de Galicia a través da Consellaria competente en materia de
agricultura, gozara dos dereitos de tenteo e retracto ante calquera alleamento, a titulo
oneroso ou gratuito, das fincas rusticas derivadas dos procesos de concentracidon
parcelaria obxecto da presente Lei.

2.- Os bens adquiridos como consecuencia do exercicio dos dereitos de tenteo e retracto
a que se refire o apartado anterior, quedaran integrados no Banco de Terras de Galicia.
Transcorridos cinco anos sen que tivese lugar a sua efectiva aplicacion a algun dos fins
previstos no art. 13 da presente Lei, o seu anterior propietario tera dereito ao recobro
destes reintegrando as cantidades percibidas actualizadas conforme a evolucion do IPC e
0 aboamento das melloras necesarias ou Utiles. Este dereito caducara aos seis meses
desde a notificacion fehaciente por parte do 6rgano xestor do banco de terras de que
pode validamente exercitarse.

3.- Non habera lugar ao nacemento dos dereitos de tenteo e retracto pola Comunidade
Autdnoma nas transmisions gratuitas, xa sexan mortis causa ou inter vivos, realizadas a
favor do conxuxe, fillos ou descendentes, ascendentes ou parentes consanguineos ata o
terceiro grado. Tampouco habera lugar ao nacemento dos referidos dereitos nos casos
de alleamentos a favor de colindantes, nin nos casos de alleamentos a favor de terceiros
que teflan a condiciobn de profesionais da agricultura, nos casos nos que
regulamentariamente se estableza.

[...]

Capitulo 5

Réxime de adxudicacion dos bens do Banco de Terras de Galicia
Seccion primeira

Normas xerais

Artigo 14°.- Réximes de adxudicacion.



1.- Os bens e dereitos integrantes do banco de terras, poderanse allear mediante a
adxudicacién dos mesmos a terceiros, quedando en todo caso vinculados aos fins
establecidos no art. 3 da presente Lei.

2.- O seu alleamento farase polo procedemento de subhasta publica, salvo cando o
Consello da Xunta, a proposta da Consellaria competente en materia de agricultura,
autorice individual ou xenericamente a adxudicacion directa dun ben ou clase de bens,
mediante acordo motivado con base nos requisitos do art. 16.

3.- Cando a titularidade dalgun ben ou dereito integrante do banco de terras o fose de
pleno dominio, a adxudicacion podera ser en propiedade ou en réxime de cesidén das
facultades de uso e aproveitamento, segundo determine o dérgano xestor en resolucion
motivada.

[...]

Seccioén segunda

Adxudicacién en propiedade

Artigo 15°.- Adxudicacion mediante subhasta publica.

1.- Nos supostos de adxudicacién mediante subhasta publica, o prego de condicions
conterd, alomenos, os extremos seguintes:

a) O obxecto e a sUa descricién.

b) O prezo-tipo fixado da mesma forma ca a sinalada no art. 16.2 para o prezo da
adxudicacion directa e forma de pagamento.

c) A condicién de profesional da agricultura ou silvicultura nos ofertantes, modo de
acreditala e destino agrario das fincas obxecto de adxudicacién.

d) A obriga de constituir un depdsito previo do 20 por cento do prezo-tipo para poder
participar na subhasta e procedemento de ingreso.

2.- O procedemento que se vaia a seguir determinarase regulamentariamente. En todo
caso, a realizacion da subhasta debera anunciarse no DOG cunha antelacion minima de
quince dias habiles.

Artigo 16°.- Adxudicacion directa

1. A adxudicacion directa de fincas integrantes do Banco de Terras debera motivarse na
concorrencia, alomenos, dalgunha das seguintes circunstancias:

— Erros manifestos dos que se deriven prexuizos para os afectados pola concentracion,
destinandose, preferentemente, para a sua correccién os fondos de terras que se
constitlan en cada zona que se concentre.

— Escaso valor da finca ou fincas obxecto do alleamento, de acordo co que se fixara
regulamentariamente.



— Lindeiro da finca ou fincas, previo ofrecemento aos titulares de todos as fincas
colindantes, aplicandose, en caso de concorrencia, o establecido no artigo 1523 do CC.

— Necesidade dos cultivadores directos ou persoais ou das formas asociadas de
explotacion de ampliar a superficie cultivada para acadar unha dimension
economicamente viable das suas explotacions.

— A declaracion como prioritario do proxecto agrario cuxa base territorial se vincule a
adxudicacién, previo o tramite de competencia de proxectos dos que, no seu caso,
puidesen presentarse de forma concorrente 4 adxudicacion directa dunha mesma finca,
explotacion ou lote.

2. O prezo de adxudicacion directa fixarase tendo en conta tanto o prezo de adquisicion
actualizado, no seu caso, coma o valor de mercado no momento da adxudicacién, e nunca
podera ser inferior ou menor dos dous valores mencionados.

3. Cando a adxudicacién directa se efectuase a favor dun proxecto declarado como
prioritario, na mesma debera facerse constar, como causa expresa de resolucién, a
inexecucion de tal proxecto.

Seccién 3.2
Adxudicaciéon en réxime de cesién das facultades de usufruto
Artigo 17°.- Contido e alcance da adxudicacién en réxime de cesién de uso.

Nos supostos de cesion das facultades de usufruto de bens do Banco de Terras, os
correspondentes pregos e a resolucion pola que se adxudique deberan de conter as
seguintes determinacions:

a) O prazo de vixencia da cesion, que non podera ser superior a trinta anos. No caso de
cesions para usos forestais estarase ao disposto na lexislacion especifica en materia de
fomento da producién forestal.

b) O indice medio de aproveitamento anual da finca cedida.
c) As condiciéns da cesidn e as causas de resolucién ou caducidade.

d) O prezo anual a satisfacer pola cesién, que se fixara inicialmente de acordo coa renda
media anual que se pague na zona segundo valores de mercado.

Artigo 18°.- Transmisibilidade das cesidns.

A cesion das facultades de uso e aproveitamento dos bens integrados no Banco de Terras
sera indivisible e podera ser transmitida a terceiros, inter vivos ou mortis causa, sempre
que se lle comunique tal cesién ao 6rgano xestor do Banco de Terras e o adquirente
acredite ante este a sua condicion de profesional da agricultura ou silvicultura e se
subrogue expresamente nas obrigas do cedente.

Seccién cuarta



Resolucion das adxudicacions.
Artigo 19°. Resolucion das cesidns.

1.- As adxudicaciéns outorgadas polo Banco de Terras sobre os bens integrados no
mesmo, poderan ser resoltas previa tramitacién do correspondente expediente
contradictorio, con audiencia do adquirente ou cesionario, no que se acredite a existencia
dalgunha das causas de resolucidn previstas no contrato ou acordo no que se formalicen.
Cando a adxudicacién fose mediante adxudicacion directa a favor do titular dun proxecto
agrario prioritario, estarase ao disposto no artigo 16.3 desta Lei.

2.- No acordo que declare resolta a cesidon efectuarase a liquidacion da mesma con
valoracién expresa e detallada das melloras utiles e subsistentes realizadas polo
cesionario, aos efectos do seu pagamento, con deducion dos danos ou prexuizos
existentes na finca, fixdndose o prazo maximo no que o cesionario debera proceder ao
desaloxo, que non podera ser superior a tres meses.

Titulo

Expropiacion forzosa do dominio ou uso das fincas por incumprimento da funcion social
da propiedade agraria concentrada.

Capitulo |
Réxime de mobilidade forzosa da terra.
Artigo 20°.- Incumprimento da funcion social da propiedade concentrada.

1.- O incumprimento das obrigas inherentes & funcion social da propiedade agraria
concentrada obxecto desta lei facultara 8 Administracion autonémica para declarala en
situacién de mobilidade forzosa e acordar a sua expropiacion inmediata.

2.- Entenderase que existe incumprimento das obrigas inherentes a funcion social da
propiedade agraria concentrada cando as terras non se mantefian ou conserven
conforme & sua capacidade agrondmica e ao aproveitamento axeitado dos seus recursos
ou cando se incumpra a regulacion do uso das terras concentradas realizada polos
Concellos, non obtendo destas o cincuenta por cento do aproveitamento que resultaria
de aplicar o plan de aproveitamentos de cultivos ou forestal recollido no acordo de
concentracion.

3.- En defecto dos plans de aproveitamentos de cultivos ou forestais sinalados no
apartado anterior, insuficiencia ou indefinicion do mesmos ou notorio desfasamento das
suas previsions e en defecto, asi mesmo, de regulacién do uso das terras concentradas
polos Concellos, o Consello da Xunta, mediante decreto e na forma que
regulamentariamente se determine, establecera e publicard os valores dos indices
técnico-econdmicos que reflictan o nivel de aproveitamento medio das fincas e
explotacions agrarias dunha zona de concentracion ou sectores desta. A aplicacién dos



indices a cada finca ou explotacion considerara os elementos de correccion que tefian en
conta as diferencias de calidade entre estes.

Artigo 21°.- Declaracion de fincas en situacion de mobilidade forzosa e a sua inclusiéon no
catalogo.

1.- A declaracion dunha finca en situacion de mobilidade forzosa polo incumprimento da
funcién social da propiedade debera ser acordada polo Consello da Xunta, a proposta das
Consellarias competentes en materia de Agricultura e de Producién Forestal e previa
incoacion do correspondente expediente contraditorio que se levara a cabo nesta mesma
Consellaria.

2.- Créase o catalogo de fincas en situacion de mobilidade forzosa como rexistro
administrativo que estara a cargo da Consellaria competente en materia de Agricultura.
A declaracién dunha finca en situacién de mobilidade forzosa conlevara a sua inclusion
no referido catalogo e facultara & Administracion autondémica para a sua expropiacion
inmediata de acordo coa lexislacion xeral sobre a materia.

3.- A apertura do expediente contradictorio para declarar unha finca en situacion de
mobilidade forzosa farase constar no Rexistro da Propiedade mediante a correspondente
anotacion preventiva. A inclusion dunha finca no catalogo farase constar no Rexistro da
Propiedade mediante a practica da correspondente nota marxinal.

[...]
Capitulo 2
Expropiacion forzosa das fincas incluidas no catalogo.

Artigo 23°.- Consecuencias da inclusion dunha finca no catalogo, para os efectos da sua
expropiacion forzosa.

A declaracién dunha finca en situacion de mobilidade forzosa por incumprimento da
funcion social da propiedade e a sua inclusién no catalogo regulado no capitulo anterior
implicara a declaracion de utilidade publica e a necesidade de ocupacién, polo
procedemento de urxencia, aos efectos da sUa expropiaciéon forzosa de conformidade
coa lexislacion xeral sobre a materia.

Artigo 24°.- Expropiacion do dominio ou do uso da finca.

1.- A expropiacién de fincas incluidas no catalogo regulado no capitulo anterior
aprobarase por Decreto da Xunta de Galicia.

2.- A expropiacion consistira na privacion singular do dereito de uso e aproveitamento,
podendo impofierse o arrendamento forzoso ou convenio forestal forzoso da finca
afectada, segundo a sUa natureza agraria ou forestal. A privacién do dereito ou o
arrendamento forzoso tera unha duracién maxima, incluidas as posibles prérrogas, de
doce anos, durante os cales se podera acordar a expropiacién do dominio en calquera



momento cando se desen as circunstancias que se sinalan no apartado seguinte,
estandose, para o convenio forestal forzoso, ao disposto na lexislacion especifica en
materia de fomento da producion forestal.

3.- Non obstante, o Decreto ao que se refire o apartado 1 acordard que se expropie o
dominio se existisen graves motivos de orde econdmica e social que asi o esixan, de
conformidade co que se estableza regulamentariamente.

Asemade, o Decreto podera acordar a expropiacion do dominio cando o beneficiario da
expropiacién fose o titular dun proxecto agrario prioritario, estivese acreditado no
expediente o abandono total da explotacion da finca e os investimentos que esixa a
realizacién de tal proxecto fixesen aconsellable tal forma de expropiacion.

4.- Fora dos casos nos que a potestade expropiadora se exerza a favor do titular dun
proxecto agrario prioritario, os bens e dereitos expropiados pasaran a integrarse no
Banco de Terras de Galicia.

Disposicion adicional primeira.

Os artigos 71 e 72 da Lei 12/2001, de modificacion da Lei de concentracion parcelaria para
Galicia, quedaran redactados como segue:

1.- Artigo 71. Infraccions graves.

Suprimese o seu apartado numero 6.

2.- Artigo 72. Infracciéns moi graves.

Son infraccions moi graves:

1.- Impedir ou obstaculizar a toma de posesion das novas fincas de reemprazo.

2.- Impedir ou obstaculizar a realizacion das actuaciéns comprendidas no plan de obras
ou melloras territoriais.

3.- Non cultivar as fincas conforme a sua capacidade agrondmica e ao aproveitamento
axeitado dos seus recursos, o cambio do uso da terra clasificada como labradio ou prado
e o incumprimento do Plan de ordenacién de aproveitamento do cultivo ou forestal,
conforme establecen os artigos 3 e 30 e concordantes desta Lei.

Disposicion adicional segunda.

O drgano xestor do Banco de Terras comunicaralles &s respectivas camaras agrarias
provinciais, con periodicidade anual, as principais actuacidéns que se van a desenvolver no
seu ambito territorial, e dara conta das practicadas no periodo anterior.

Disposicion transitoria.

As disposicions desta Lei non seran de aplicacion as terras obxecto de concentracion
parcelaria, cuxo acordo firme sexa anterior en mais de dez anos a data de entrada en



vigor da Lei 9/2002, do 30 de decembro, de ordenacion urbanistica e proteccién do medio
rural de Galicia.

Disposicion derrogatoria

Quedan derrogadas cantas disposiciéns de igual ou inferior rango se opofian ao disposto
nesta lei.

Disposicion derradeira primeira

Facultase ao Consello da Xunta para dictar cantas disposicions de aplicacion e
desenvolvemento desta Lei sexan precisas.

Disposicion derradeira segunda

Esta lei entrara en vigor aos vinte dias da sua publicacién no DOG.

